
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᓂᕿᑐᐃᓐᓇᓂᒃ ᐊᑐᐃᓐᓇᖃᕐᓂᖅ: ᓯᕗᓪᓕᐹᖅ ᓄᓇᓕᓕᒫᓂ 
ᐱᓇᓱᖃᑎᒌᓐᓂᐅᔪᖅ ᐱᖁᔭᓕᐅᕋᓱᓐᓂᒧᑦ ᓂᕿᖃᑦᓯᐊᕆᐊᖃᕐᓂᒧᑦ ᓄᓇᕕᒻᒥ 

 

 
  

ᑰᑦᔪᐊᖅ, ᓄᕕᒻᐱᕆ 27, 2017 - ᐱᒍᑦᔨᓱᑕ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᖏᑦᑕ ᐱᓇᓱᖃᑎᒌᑦᑐᓂ 
ᑲᑎᒪᔨᖏᑦ ᓂᕿᖃᑦᓯᐊᕆᐊᖃᕐᓂᒥᒃ ᐱᓇᓱᐊᕐᑐᓂᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᒃᑯᑦ 
ᑐᓴᕐᑎᓯᒋᐊᒥᒃ ᐱᕙᓪᓕᐊᑕᐅᓂᖓᓂᒃ ᓄᓇᓕᓕᒫᓂ ᐱᖁᔭᕐᒥᒃ ᓂᕿᖃᑦᓯᐊᕆᐊᖃᕐᓂᒧᑦ. 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ ᐱᓇᓱᖃᑎᒌᑦᑐᑦ ᑲᑎᒪᔨᖏᑦ ᓂᕿᖃᑦᓯᐊᕆᐊᖃᕐᓂᒧᓕᖓᔪᓂᑦ 
ᐱᓇᓱᐊᕐᑐᑦ, ᑐᑭᒧᐊᑦᑎᑕᐅᑦᓱᑎᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᑦ ᐱᒍᑦᔨᕕᖓᓄ ᓇᐅᓕᒫᑦ 
ᖃᓄᐃᖕᖏᓯᐊᕆᐊᖃᕐᓂᖓᓂ, ᑲᑎᖕᖓᑎᑦᓯᓂᕐᖁᑦ ᓯᕗᓪᓕᐹᒥᒃ ᓄᓇᓕᓕᒫᑎᒍᑦ ᐱᓇᓱᖃᑎᒋᓐᓂᒥᒃ 
ᐱᕙᓪᓕᐊᑎᑦᓯᒐᓱᓐᓂᐅᔪᒥᒃ ᑖᑦᓱᒥᖓ ᐱᖁᔭᕐᒥ. ᐊᕙᑎᑦ ᓯᑕᒪᑦ (80) ᐃᓄᐃᑦ ᓄᓇᕕᓕᒫᒥ ᐱᓯᒪᔪᑦ 
ᑲᑎᓐᓂᖁᑦ ᑰᑦᔪᐊᒥ ᐊᑕᐅᑦᓯᑯᓕᕐᑎᓯᒪᔪᒥᒃ ᐊᑐᐃᓐᓇᕈᕐᑎᒍᑎᖃᕐᓱᑎᑦ ᐊᑐᐃᓐᓇᐅᑎᑦᓯᓕᐊᒥᒐᓱᓐᓂᒧᑦ 
ᓂᕿᑐᐃᓐᓇᓂᑦ ᐃᑲᔪᕐᓯᒋᐊᕐᓗᑎᓗ ᐆᒪᔪᕐᓂᐊᑎᓂᑦ. ᐃᓚᐅᔪᑦ ᐃᓚᖏᑦ ᓄᓇᓕᒻᒥ ᑐᑭᒧᐊᑦᑎᓯᔩᑦ 
ᐆᒪᔪᕐᓂᐊᓂᕐᒥᒃ ᐃᑲᔪᕐᓯᒍᑎᖏᓐᓂᑦ, ᓯᕗᓕᕐᑏᑦ, ᐃᓗᓯᓕᕆᓂᕐᒥ ᐱᓇᓱᑦᑏᑦ, ᐆᒪᔪᕐᓂᐊᑏᑦ, ᐃᓅᓱᑦᑐᐃᑦ, 
ᐃᓄᑐᙯᑦ, ᑭᒡᒐᑐᕐᑎᖏ ᓄᓇᓕᓕᒫᓂ ᑎᒥᐅᔪᓂᑦ ᐊᒻᒪᓗ ᑲᑐᑦᔨᖃᑎᒌᑦᑐᑦ, ᐃᓚᐅᒻᒥᑎᓪᓗᒋᑦ ᐃᓚᒋᓴᖅ ᐊᒻᒪᓗ 
ᐃᓄᐃᑦ ᖃᖓᑦᑕᔫᖏᑦᑕ ᑭᒡᒐᑐᕐᑎᖏᑦ. 

ᓂᖀᑦ ᓄᓇᒥ ᐱᓯᒪᔪᑦ ᑐᖕᖓᕕᐅᓪᓚᕆᒃᑯᑦ ᓄᓇᕕᒻᒥᐅᑦ ᐃᓅᒍᓯᖏᓐᓄᑦ, ᑭᓇᐅᓂᖏᓐᓄᑦ ᐊᒻᒪᓗ 
ᓂᕿᖃᑦᓯᐊᕆᐊᖃᕐᓂᒧᑦ. ᑌᒣᑦᓱᓂ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ ᐱᓇᓱᖃᑎᒌᑦᑐᑦ ᑲᑎᒪᔨᖏᑦ 



ᓂᕿᖃᑦᓯᐊᕆᐊᖃᕐᓂᒧᓕᖓᔪᓂᑦ ᐱᓇᓱᐊᕐᑐᑦ, ᑐᑭᑖᕐᓂᖁᑦ ᓂᕿᑐᐃᓐᓇᓂᑦ ᐊᑐᐃᓐᓇᖃᑦᓯᐊᕆᐊᖃᕐᓂᖅ 
ᐅᖄᖃᑎᒌᒍᑎᐅᓚᖓᑎᓪᓗᒍ ᓄᓇᓕᓕᒫᑎᒍᑦ ᐱᓇᓱᖃᑎᒌᓐᓂᐅᔪᒥ. ᐅᓪᓘᓂᒃ ᒪᕐᕉᓂᒃ ᑲᑎᒪᓂᐅᔪᒥ, 
ᑲᑎᒪᓂᐊᕈᓰᑦ, ᐅᖄᒋᐊᕐᑐᓯᒪᔪᑦ ᐅᖄᒍᑎᐅᔪᐃᓪᓗ ᐆᒪᔪᐃᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᑦ 
ᐊᐅᓚᑕᐅᒋᐊᖃᕐᓂᖏᓪᓗ, ᖃᐅᔨᒪᒍᓯᑐᖃᕐᓂᑦ ᐅᖄᒍᑎᖃᕐᓃᑦ ᐊᒻᒪᓗ ᐆᒪᔪᕐᓂᐊᕈᓯᐅᓲᑦ ᐊᒻᒪᓗ ᓂᕿᑐᐃᓐᓇᓂᑦ 
ᐱᑕᖃᕐᑎᓯᖏᓐᓇᓂᖅ ᑭᖑᕚᖑᔪᓄᑦ, ᐊᒻᒪᓗ ᐊᑐᐃᓐᓇᐅᑎᑦᓯᓂᖅ ᓂᕿᑐᐃᓐᓇᓂᑦ ᐃᓄᓐᓄᑦ (ᐅᑦᑑᑎᒋᓗᒋᑦ, 
ᐱᐊᕋᑦᓴᓖᑦ ᐊᕐᓀᑦ, ᐃᓄᑐᙯᑦ, ᐋᓐᓂᐊᕕᒻᒦᑐᑦ ᐃᓄᐃᑦ).  

ᐱᖓᓱᒋᐊᓪᓚᓂᑦ ᐊᓯᖏᓐᓂᑦ ᐱᓇᓱᖃᑎᒌᓐᓂᐅᔪᑦᓴᓂᑦ ᐊᑐᐃᓐᓇᕈᕐᑎᑕᐅᓛᕐᒥᔪᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᓂ ᐱᓇᓱᖃᑎᒌᑦᑐᑦ ᑲᑎᒪᔨᖏᑦ ᓂᕿᖃᑦᓯᐊᕆᐊᖃᕐᓂᒧᓕᖓᔪᓂᑦ ᐱᓇᓱᐊᕐᑐᑦ ᐊᕐᕌᒍᓚᖓᔪᒥ ᐅᑯᓂᖓ 
ᐅᖄᒍᑎᖃᕐᓗᑎᑦ: 

- ᐃᑲᔪᕐᓯᓗᑎᑦ ᓂᕿᑦᓯᐊᓂᑦ ᓂᕆᓂᕐᓂᑦ ᐱᒋᐊᕐᑎᓯᓃᓪᓗ ᓂᕿᓂᑦ/ᓂᕆᔭᑦᓴᓂᑦ ᑐᓂᕐᕈᑎᐅᓂᖏᓐᓂᑦ; 
- ᐱᐅᓯᐅᒥᒋᐊᕐᕆᓂᖅ ᐱᔭᐅᒍᓐᓇᑐᓂᑦ ᐊᑐᐃᓐᓇᐅᓂᖏᓐᓂᓗ ᓂᖀᑦ ᓂᐅᕕᐊᑦᓴᑦᔦᑦ; 
- ᐊᖏᓕᐅᒥᑎᑦᓯᓗᑎᑦ ᓄᓇᓕᒻᒥ ᓂᕿᓕᐅᕐᓂᐅᔪᓂᑦ. 

ᐅᓐᓂᑑᑎᓕᐊᕕᓃᑦ ᖃᓄᐃᓘᕈᑎᑦᓴᐅᖁᔭᐅᑦᓱᑎᑦ ᐊᑐᓂ ᐱᓇᓱᖃᑎᒌᓐᓂᐅᔪᓂᑦ ᕿᒥᕐᕈᔭᐅᒋᐊᓪᓚᓛᕐᖁᑦ 
ᐱᓇᓱᖃᑎᒌᑦᑐᓄᑦ ᐊᒻᒪᓗ ᑐᓂᔭᐅᓗᑎᑦ ᐸᕐᓇᓯᒪᐅᑎᓕᒋᔨᒃᑯᓄᑦ, ᑲᑎᒪᔩᑦ ᓄᓇᓕᓕᒫᓂ ᓯᕗᓕᕐᑐᑎᖏᑦ 
ᑲᒪᒋᔭᓖᑦ ᑲᒪᒋᔭᖃᕆᐊᓪᓚᕆᐊᖃᓛᕐᖁᑦ ᐸᕐᓇᓯᒪᐅᑎᒃ ᑐᓴᕐᑎᓯᒍᑎᖓᓂ. ᐃᓚᐅᑎᑕᐅᓯᓛᕐᓱᑎᑦ ᒪᓕᒐᕐᒥ 
ᐊᑐᐃᓐᓇᕈᕐᑎᑕᐅᔪᒥ ᓄᐃᑕᐅᒐᔭᕐᓱᓂ ᐅᑭᐊᖅ 2018ᒥ. 

ᓄᓇᕕᒻᒥ ᐱᐅᓯᐅᒥᒋᐊᕐᓂᕆᒐᓱᑦᑕᖓ ᓂᕿᖃᑦᓯᐊᕆᐊᖃᕐᓂᒧᓕᖓᔪᒥ ᐃᓚᒋᔭᐅᔪᖅ ᖃᓄᐃᓘᕆᐊᒍᑎᐅᔪᖅ 
ᐅᑭᐅᕐᑕᑐᓕᒫᒥ ᐃᓄᐃᑦ ᓄᓇᖓᓂ, ᓂᕿᖃᑦᓯᐊᖏᑦᑐᑦ ᐅᓄᕐᓂᓴᐸᐅᔮᓗᑎᓪᓗᒋᑦ ᑲᓇᑕᓕᒫᒥ. 

 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓖᑦ ᑯᐯᒃ 
ᓄᓇᖁᑎᓕᒫᑲᓴᖓᓂᒃ ᐱᖓᓱᕕᓪᓗᐊᒐᓚᑦᑐᒥᒃ ᐊᕙᑕᖐᔪᖅ ᓄᓇᖁᑎᓕᒫᖓᓂᒃ 55 ᐃᑰᑕᖓᑕ ᖁᓛᓂ ᐃᓗᓯᕐᒧᑦ ᐃᓄᓕᕆᓂᕐᒧᓗ 
ᐃᑲᔪᕐᓯᒍᑎᓂᑦ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓂᑦ. 

                ᐱᓯᒪᔪᑦ:           ᓄᓇᕕᒻᒥ ᐃᓗᓯᓕᕆᓂᕐᓄᑦ ᑲᑎᒪᔩᑦ 
 
ᑐᑭᓯᒋᐊᕕᒋᒍᒃ: ᐱᐊᓐ ᒍᐊᑦ 

ᑐᑭᓯᒪᖃᑎᒌᓐᓂᒧᓕᖓᔪᓂᑦ ᐱᓇᓱᑦᑎᒃ, ᓄᓇᕕᒻᒥ ᐃᓗᓯᓕᕆᓂᕐᓄᑦ 
ᑲᑎᒪᔨᒃᑯᓂ 
 
819 964-2222 ᓃᓂᕐᓗᒍ 258 

 


